
REPUBLIKA E KOSOVËS                                                  KOMUNA E LIPJANIT 

REPUBLIKA KOSOVA                                                       OPŠTINA LIPLJAN 

REPUBLIC OF KOSOVO                                                    MUNICIPALITY OF LIPJAN

______________________________________________________________________________
E K S T R A K T


Nga procesverbali i mbledhjes së  26-të të Kuvendit të Komunës së Lipjanit mbajtur me 30. 04. 2012 në sallën e Kuvendit me fillim në ora 1000 


Në mbledhje prezentuan:

1. Lulzim Rrustemi,      Kryesues 

2. Fitim Selimi,             anëtar

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Alban Asllani,             anëtar 

23. Blerim Gashi,              anëtar

24. Albulena Gashi,          anëtar

25. Lumturije Bytyqi,         anëtar

26. Mevlide Shamolli,       anëtar

27. Feti Krasniqi,               anëtar 

28. Sylejmon Reçica,        anëtar 

29. Jalldyze Gashi,            anëtar 

30. Rizah Qeriqi,               anëtar 

31. Zyfer Aliu,                    anëtar 

Të tjerë prezent 
1. Shukri Buja, Kryetar i Komunës 

2. Banush Bytyqi, Nënkryetar i Komunës 
3. Sefer Krasniqi, Drejtor i Administratës 
4. Sabedin Bajrami, Kryetar i Komisionit per rexhistrimin e pasuris komunale 

5. Hasan Zeqiri, anëtarë i Komisionit 

6. Hasan Luma, Zyra për informim 

7. Kimete Jashanica, përfaqësuese e OSBE-së 

8. Përfaqësuesit e KFOR-it 

9. Bekim Krasniqi, OJQ”YAHR” 

10. Xhejlane Haliti, OJQ 

11. Përfaqësuesit e medijave 

12. Përfaqësuesit e TV Lirisë 

13. Haki Avdiu, Opërator për zërim dhe inqizim të mbledhjes 
14. Numër i konsideruar të qytetarëve 


Proqesverbalin nga kjo mbledhje e mbajti Sami Murati. 

Kryesues i Kuvendit z. Lulzim Rrustemi pas konstatimit se në mbledhje prezentojn 28 anëtarë nga gjithësejt 31 hapi mbledhjen duke përshëndetur të pranishmit. 
Pastaj tha se rendin e ditës e keni marrë a ka dikush vërejtje apo plotësime.
Feti Krasniqi, fillimisht përshëndes të pranishmit duke thënë se do ta shprehu shqetësimin tim se kam menduar se në rendë dite të kësaj mbledhje do të hynë edhe qështja e pagave të punëtorëve të ekonomisë bujqësore të shkollës së mesme “Adem Gllavica” në Lipjan dhe mendoj se këtu janë tri qështje:

1. Zotimi i Kryetarit për pagesën e pagave të punëtorëve të ekonomisë bujqësore të shkollës, pamvarsisht procedurave që po udhëhiqen me Ministrinë e Arsimit Shkencës dhe Teknologjisë. 

2. Ata punëtorë qe 14 muaj janë regrutuar dhe janë duke punuar por nuk kanë hyj në listën e pagave dhe 

3. Kryetari i Komunës me nenshkrimin e kontratës për transferin e kopetencave nga Norges Weli ka pasur obligim ligjor që deri në vitin 2015 të raportoj për këto çështje. 

Me që për këtë mbledhje nuk kemi material të përgaditur unë propozoj që të hynë në rend dite vetëm si informatë që të njoftohen delegatët kurse për dy mbledhjet e ardhëshme të Kuvendit propozoj që ekzekutivi të përgadit dy projekt propozim Rregullore dhe ate: 

- Projekt Rregulloren për bartjen e subvencioneve dhe transfereve dhe 

- Rregulloren lidhur me Shërbimet Publike e gjithashtu kërkoj që 

- Rregullorja e punës për institucionet arsimore duhet të kthehet për rishqyrtim dhe plotësim në Kuvend.  
Pastaj Kryesuesi z. Lulzim Rrustemi tha se kërkesat e Fetiut do të shqyrtohen në të ardhmen por këto kërkesa duhet të parashtrohen me shkrim në mënyrë që paraprakisht të njoftohën deputetët me që sot nuk janë të njoftuar me këtë qështje. 

Mevlide Dulahu, pyeti Kryesuesin se përse anëtarët e Komiteteve të cilët nuk janë anëtarë të komiteteve në listën e pagave janë zerro. 

Lulzim Rrustemi, unë nuk e di këtë dhe për këtë duhet të pyesim Drejtoratin për financa. 

Muhamet Shabani, para një kohe është përfolur se rruga prej Magurës në Mëdvec dhe Aeroport do të ndalohet për shkak të Feronikelit dhe se do të bëhet një rrugë tjetër kah Dobraja e Vogël për të shkuar në aeroport dhe nëse ndodh kjo qytetarët e Medvecit edhe të tjerët për 4-5 km do të kenë më larg shkuarjen në aeroport. E ngrita këtë temë në mënyrë që qytetarët të mos thonë se askush nuk e ka ngritur këtë qështje dhe propozoj që për këtë qështje institucionet përgjegjëse të merren me këtë dhe të shqyrtohet mundësia që aty të bëhet një mbikalim.
Me që diskutime tjera nuk pati rreth rendit të ditës Kryesuesi vuri në votim rendin e ditës dhe pas votimit konstatoi se Kuvendi me shumicën e votave për këtë mbledhje aprovoi këtë: 
REND DITE

1. Aprovimi i ekstraktit nga mbledhja e 25-të e KK-së

2. Shqyrtimi i propozim Vendimit për dhënjen në shfrytëzim të tokës – pasuri shoqërore e KK Lipjan, KBI (Këshilli i Bashkësisë Islame) për Xhamin e fshatit Ribar i Vogël. 
3. Shqyrtimi i propozim Vendimit për dhënjen në shfrytëzim të tokës – pasuri shoqërore e KK Lipjan, KBI (Këshilli i Bashkësisë Islame) për Xhamin e fshatit Banullë. 

4. Shqyrtimi i propozim Vendimit për dhënjen në shfrytëzim të tokës – pasuri shoqërore e KK Lipjan, KBI (Këshilli i Bashkësisë Islame) për Xhamin e fshatit Konjuh. 

5. Raporti i Komisionit për rexhistrimin dhe vlerësimin e pasurisë komunale.  

Pastaj u kalua në punë sipas pikës së parë.
I

Aprovimi i ekstraktit nga mbledhja e 25-të e KK-së

Lidhur me këtë pikë Kryesuesi i Kuvendit z. Lulzim Rrustemi pyeti anëtarët se a ka dikush vërejtje apo plotësime në ekstraktin nga mbleldhja e 25-të e KK-së. 

Me që askush nuk u lajmërua për fjalë përkatësisht nuk pati vërejtje Kryesuesi të njejtin e vuri në votim dhe pas votimit konstatoi se Kuvendi me shumicën e votave 

Aprovoi

Ekstraktin nga mbledhja e 25-të e KK-së pa vërejtje

Shtesë: Ekstrakti 
II
Shqyrtimi i propozim Vendimit për dhënjen në shfrytëzim të tokës – pasuri shoqërore e KK Lipjan, KBI (Këshilli i Bashkësisë Islame) për Xhamin e fshatit Ribar i Vogël. 

Lidhur me këtë pikë Kryesuesi i Kuvendit z. Lulzim Rrustemi i njoftoi të pranishmit me të dhënat nga propozimi i Vendimit. 

Pastaj hapi shqyrtimin. 

Sefer Tasholli, në KPF i kemi shqyrtuar tri propozimet e Vendimit dhe jemi pajtuar që këto Vendime ti procedohen për shqyrtim Kuvendit.

Me që këto tri vendime janë të njejta propozoj që për të tri vendimet të diskutohet në një pikë ndërsa Vendimet të nxirren veq e veq. 

Pastaj tha se dihet se kur janë ndërtuar Xhamitë dhe në atë kohë nuk ka pasur mundësi me u bartë kjo paluajtëshmeri, andaj Bashkësia Islame ka bërë kërkesën për bartjen e palujtëshmerisë në emër të tyre për Xhamitë të cilat janë të ndërtuara para 10-15 vjetëve dhe e kanë në shfrytëzim paluajtëshmerinë. 

Mevlide Shamolli, e përkrahu parafolësin që të diskutohet për të tri pikat por kërkoj që në Vendim të theksohet se këto Xhami kanë qenë të ndërtuara më heret. 

Sylejmon Reçica, pamvarsisht se kur janë ndërtuar Xhamitë, Bashkësia Islame ka paraqitur kërkesën për dhënjen e paluajtëshmerisë në shfrytëzim dhe na i përkrahim këto vendime. 

Alban Asllani, edhe na i përkrahim propozimet e vendimit për dhënjen në shfrytëzim të tokës Bashkësisë Islame në Lipjan për Xhamitë në Ribarë të Vogël, Banullë dhe Konjuh. 
Mevlide Dulahu, edhe na i përkrahim propozimet e vendimeve por kërkoj që mos të kaloj në shprehi që nga përsonat privat të ndërtohet në pronat shoqërore por të jemi 
syqel dhe mos të lajojm këtë dukuri. Për mbledhjen e ardhëshme kërkoj që të paraqitet raport në Kuvend se sa objekte janë ndërtuar në pronat shoqërore. 

Me që diskutime tjera nuk pati Kryesuesi i Kuvendit vuri në votim tri propozimet e vendimeve dhe pas votimit konstatoi se Kuvendi unanimisht përkrahu propozimet e vendimeve dhe nxori këto: 

VENDIM

PËR DHËNJEN NË SHFRYTËZIM  TË TOKËS-PASURI  SHOQËRORE E KK LIPJAN, KBI (Kёshilli i Bashkёsisё Islame) PËR XHAMIN E FSHATIT RIBAR I VOGËL

Neni 1

   
Me këtë Vendim i jepet  në shfrytëzim toka-pasuri shoqërore e KK Lipjan në sipërfaqe prej 700 m2 KBI-sё (Kёshilli i Bashkёsisё Islame) nё Lipjan.

Neni 2

  
Sipërfaqja  e tokës ndahet nga pjesa e ngastrёs kadastrale nr.njёsisё:

 P-71409012-00312-0 në vendin e quajtur “Selo”me kulturë kullosë e kl.2-tё me sipërfaqe prej 3.64,76 ha, e evidentuar nё Tё dhёnat Bazё pёr Njёsi, dhe në Çertifikatёn mbi tё drejtat e pronёs sё paluajtshme UL-71409012-00089 ZK Ribar i Vogёl-Kuvendi Komunal Lipjan.

Neni 3

 Kjo sipёrfaqe  e tokës si nё nenin 1 tё kёtij Vendimi  i jepet në shfrytëzim  në afat prej 10 vitesh KBI-sё (Kёshilli i Bashkёsisё Islame) nё Lipjan, me mundёsi vazhdimi.
Neni 4

 Me këtё Vendim obligohet DGJK-Sektori për kadaster dhe gjeodezi, qё tё ndёrmarr tё gjitha veprimet e nevojshme nё lidhje me procedurёn e regjistrimit në librat publike, KK Lipjan, shfrytёzues pёr 10 vite KBI-sё (Kёshilli i Bashkёsisё Islame) Lipjan.

Neni 5
Zbatimin e kёtij Vendimi e bёn Sektori pronёsoro-juridik dhe DGJK-Sektori për kadaster dhe gjeodezi.  
Neni 6

 
Ky Vendim hyn në fuqi 8 ditё (8) pas publikimit nё webfaqen e Komunёs dhe tabelёn e shpalljeve tё Kuvendit tё Komunёs.
Shtesë: Vendimi 
VENDIM

PËR DHËNJEN NË SHFRYTËZIM  TË TOKËS-PASURI  SHOQËRORE E KK LIPJAN, KBI (Kёshilli i Bashkёsisё Islame) PËR XHAMIN E FSHATIT BANULLË

Neni 1
  
 Me këtë Vendim i jepet  në shfrytëzim toka-pasuri shoqërore e KK Lipjan në sipërfaqe prej 3018 m2 KBI-sё (Kёshilli i Bashkёsisё Islame) nё Lipjan.

Neni 2

 
 Sipërfaqja  e tokës ndahet nga pjesa e ngastrёs kadastrale nr.njёsisё:

 P-71409003-00895-0 në vendin e quajtur “Rosula” me kulturë kullosë e kl.1 me sipërfaqe prej 3.82,76 ha, evidentuar nё Tё dhёnat Bazё pёr Njёsi, dhe në Çertifikatёn mbi tё drejtat e pronёs sё paluajtshme UL-71409003-00153 ZK Banullё-Kuvendi Komunal Lipjan.

Neni 3

 
Kjo sipёrfaqe  e tokës si nё nenin 1 tё kёtij Vendimi  i jepet në shfrytëzim  në afat prej 10 vitesh KBI-sё (Kёshilli i Bashkёsisё Islame) nё Lipjan, me mundёsi vazhdimi.
Neni 4

 Me këtё Vendim obligohet DGJK-Sektori për kadaster dhe gjeodezi qё tё ndёrmarr tё gjitha veprimet e nevojshme nё lidhje me procedurёn e regjistrimit në librat publike, KK Lipjan, shfrytёzues pёr 10 vite KBI-sё (Kёshilli i Bashkёsisё Islame) Lipjan.

Neni 5

Zbatimin e kёtij Vendimi e bёn Sektori pronёsoro-juridik dhe DGJK-Sektori për kadaster dhe gjeodezi.  

Neni 6

 Ky Vendim hyn në fuqi 8 ditё (8) pas publikimit nё webfaqen e Komunёs dhe tabelёn e shpalljeve tё Kuvendit tё Komunёs.
Shtesë: Vendimi. 
VENDIM

PËR DHËNJEN NË SHFRYTËZIM  TË TOKËS-PASURI  SHOQËRORE E KKLIPJAN, KBI (Kёshilli i Bashkёsisё Islame) PËR XHAMIN E FSHATIT KONJUH

Neni 1

  
 Me këtë Vendim i jepet  në shfrytëzim toka-pasuri shoqërore e KK Lipjan në sipërfaqe prej 1148 m2  KBI-sё (Kёshilli i Bashkёsisё Islame) nё Lipjan.

Neni 2

  
Sipërfaqja  e tokës ndahet nga pjesa e ngastrёs kadastrale nr. njёsisё:

 P-71409036-00462-0 në vendin e quajtur “selo pored puta” me kulturë kullosë e kl.1 me sipërfaqe prej 0.92,68 ha, evidentuar në Tё dhёnat Bazё pёr Njёsi, dhe nё Çertifikatёn mbi tё drejtat e pronёs sё paluajtshme UL-71409036-00100 ZK Konjuh-P.Sh.Kuvendi Komunal Lipjan.

Neni 3

 
Kjo sipёrfaqe  e tokës si nё nenin 1 tё kёtij Vendimi  i jepet në shfrytëzim  në afat prej 10 vitesh KBI-sё (Kёshilli i Bashkёsisё Islame) nё Lipjan, me mundёsi vazhdimi.
Neni 4

 Me këtё Vendim obligohet DGJK-Sektori për kadaster dhe gjeodezi, qё tё ndёrmarr tё gjitha veprimet e nevojshme nё lidhje me procedurёn e regjistrimit në librat publike, KK Lipjan, shfrytёzues pёr 10 vite KBI-sё(Kёshilli i Bashkёsisё Islame) Lipjan.

Neni 5

Zbatimin e kёtij Vendimi e bёn Sektori pronёsoro-juridik dhe DGJK-Sektori për kadaster dhe gjeodezi.  

Neni 6

Ky Vendim hyn në fuqi 8 ditё (8) pas publikimit nё webfaqen e Komunёs dhe tabelёn e shpalljeve tё Kuvendit tё Komunёs.
Shtesë: Vendimi. 
V

Raporti i Komisionit për rexhistrimin dhe vlerësimin e pasurisë komunale
Lidhur me këtë pikë Kryesuesi i Kuvendit z. Lulzim Rrustemi, i dha fjalën Sefer Krasniqit, Drejtor i Administratës i cili në vazhdim tha se Kryetari i Komunës në bazë të dispozitave ligjore në fuqi ka formuar komisionin për rexhistrimin e pasurisë komunale. Në vazhdim njoftoi Kuvendin lidhur me punën e komisionit dhe procedurat të cilat janë zbatuar lidhur me rexhistrimin e pasurisë komunale. 

Pastaj Kryesuesi i Kuvendit z. Lulzim Rrustemi hapi shqyrtimin. 

Mevlide Shamolli, unë mendoj se është bërë një punë e madhe nga ana e komisionit, por me që ky raport nuk është përfundu me 100% por vetëm 95% andaj propozoj që kjo pikë të shtyhet për një seancë të ardhëshme pas rexhistrimit me 100% të pasurisë komunale. Unë mendoj se vlerësimi i pasurisë sipas këtij raporti është i ulët. 

Blerim Gashi, e çmojmë punën e komisionit për rexhistrimin e pasurisë komunale por unë kam vërejtje se shuma që ka dalur sipas këtij raporti mendoj se është vlerë e ulët, andaj komisioni duhet që edhe njëherë të vlerësoj me që vlerësimi i pasurisë komuale bëhet për çdo vit. 

Në një vendë në raport thuhet se vlera e objektit është 130.000,00€ a në anën tjetër thuhet se amortizimi i këtij objekti është 130.000,00€ qka do të thotë se vlera është zerro e objektit ma merr mendja se kjo nuk është në rregull. Gjithashtu edhe te një automjet vlera është zero në bazë të amortizimit edhe kjo nuk është në rregull se nuk është 100% amortizimi. 

Rizah Qeriqi, është mirë që është bërë ky raport mirëpo unë e di se rexhistrimi te shkollat nuk është rregulluar mirë se te disa shkolla oborret e shkollave nuk janë në pronësi të Komunës por ende figurojnë si prona private, shembull po e marr në Krojmir një qytetarë e ka lëshuar pronën për oborr të shkollës dhe sot e asaj dite ajo pronë nuk është e rexhistruar në emër të shkollës edhe pse kemi bërë kërkesë, andaj nesër djali i 
pronarit mund ta kërkoj këtë pronë për këtë arsye është mirë që sa më parë të definohet kufijt e oborreve të shkollave dhe të bartën në pronësi të shkollës. 
Sylejmon Reçica, mendoj se është bërë një punë e madhe në rexhistrimin e pasurisë komunale dhe Komuna ka pasur obligim ligjor për rexhistrimin e pasurisë komunale dhe mendoj se jemi Komuna e parë që kemi bërë këtë rexhistrim dhe kjo është edhe meritë e jona se qysh heret kemi kërkuar rexhistrimin e pronës komunale. Në vazhdim pyeti se a ka mundësi që një automjet që është blerë 17.000,00€ kurse tani vlera e tij është vlerësu me zero a dihet se ai automjet me u shit për hekër i bënë 500€. 
Pastaj tha se vlerësimi te tokat mendoj se është shum i ulët. 

Unë e përkrahi Mevliden që ky raport të shtyhet për shqyrtim për ndonjë mbledhje të ardhëshme me që nuk është përfunduar me 100%.
 Sefer Tasholli, Drejtori na tregoi se për vlerësimin e pasurisë janë vënë 10 mijë kode çka do të thotë se është bërë një punë e madhe nga komisioni. Unë kam vërejtje prej faqës 2 deri në faqën 5 dhe kërkoj që komisioni të bënë evidentimin e emërave të rrugëve, kanalizimeve dhe ujësjellësve se kanë emëra. Te ambulantat, shkollat të shenohen pronat e tyre dhe sipërfaqja e oborreve dhe këto janë prej faqes 12 deri në faqen 15. 

Te pronat komunale duhet të shenohen se cilat janë objektet dhe madhësia e tyre, të shenohet Komuna kadastrale e çdo prone dhe sipërfaqja shembull në Smallushë pronë komunale janë 17 hektar të shenohet në raport dhe këto sigurisht do të dalin në Web faqe të Komunës dhe qytetarët do të kenë qasje në këtë dokument dhe do ti dinë pronat komunale se ku janë dhe ata që janë të interesuar mund të konkurojnë për hapje për ndonjë biznesi në këto prona apo diq tjetër. 

Heset Sahiti, me këtë rexhistrim të pasurisë komunale nga ana e komisionit është plotësuar një obligjim ligjor i Komunës. Në raport pati vërejtje, por unë mendoj se gjatë hartimit të këtij raporti komisioni i ka pasur për bazë kriteret për vlerësimin e pasurisë dhe në bazë të këtyre kritereve është bërë vlerësimi dhe ne e përkrahim këtë raport edhe pse nuk jamë kundër që të shqyrtohet edhe një herë por nëse na kemi mundësi me ndërhy në këtë raport por unë mendoj se nuk mund të ndërhyjmë në ato kritere në të cilat është bazuar komisioni. 

Muhamet Shabani, me këtë raport është bërë një rexhistrim i pasurisë dhe ky rexhistrim do të bëhet çdo vit dhe sigurisht gjatë rexhistrimit do të ndryshoj. U shtru pyetje sa a është bërë vlerësimi real, unë mendoj se ekziston valorizimi dhe për këtë gjatë vlerësimit kemi vlera që kanë dalë me zero. 

Feti Krasniqi, shumë nga të dhënat në raport kanë ekzistuar edhe më heret por kanë qenë të parcializuara andaj këto të dhëna nga komisioni paraqesin një mënyrë relative dhe ekspertët për çdo vit mund ti bëjnë vlerësimet. 

Hasan Zeqiri, Kryetar i komisionit u bënë disa pyetje dhe e pashë të arsyeshme që tu përgjigjem por para se të përgjigjem ju njoftoj me detyrat që ka pasur komisioni dhe se angazhimi i tyre ka qenë profesional. Gjatë debatit u shtruan pyetje pse është vlera zero e disa pasurive komunale e kjo është bërë për shkak të amortizimit në bazë të kritereve që kemi pasur. Gjithashtu u bënë pyetje për vlerësimin e pasurive të paluajtëshme komunale dhe për këtë komisioni ka kërkuar nga kadastri që të na dërgon me shkrim se cilat janë pronat komunale dhe nga kadastri kemi marr se pronat komunale janë në 21 Zonë kadastrale dhe komisioni për çdo Zonë Kadastrale ka nxjerr çmimin në bazë të kontrateve për shitëblerjen e pronave të vërtetuara në Gjykatë e gjithashtu vlerësimi është bërë edhe sipas klasit të tokës dhe zonës etj. çka do të thotë që komisioni është bazuar në qështjet profesionale.  Çdo vlerësim i pasurisë së paluajtëshme bëhet sipas amortizimit në bazë të sistemit. Pastaj tha se 95% e pasurisë 
është rexhistru kurse kanë mbetur disa objekte që janë ndërtu me donacion por edhe këto objekte do të rexhistrohen nga komisioni i cili është i përhershëm dhe rexhistrimi i tyre do të bëhet pas marrjes së dokumentacionit përkatësisht deri në fund të vitit. Te 
objektet me koncesion janë të rexhistruara edhe ngastrat edhe zonat kadastrale, m2 e gjithashtu edhe çmimi.
Me që diskutime tjera nuk pati rreth kësaj pike, Kryesuesi i Kuvendit z. Lulzim Rrustemi, tha se komisioni për rexhistrimin dhe vlerësimin e pasurisë komunale ka punuar në bazë të kritereve dhe standardeve dhe me rëndësi është se tani dihet se cila është prona e komunës nuk është me rëndësi se cila është vlera. 
Me këtë Kryesuesi përfundoj rendin e ditës dhe në vazhdim i dha fjalën Kryetarit të Komunës Shukri Buja i cili fillimisht përshëndeti të pranishmit e më pastaj tha se dua ta njoftoj Kuvendin me disa emërime të reja të Drejtorëve të Drejtorateve. 

1. Halit Gashi, Drejtor i Dretjotatit për Administratë 

2. Basri Hashani, Drejtor i Drejtoratit për Kulturë,Rini dhe Sport 

3. Haqif Drenica, Drejtor i Drejtoratit për Gjeodezi dhe Kadastër dhe 

4. Agim Bylykbash, Drejtor i Drejtoratit për Mbrojtje dhe Shpëtim 
Pasi çështje tjera nuk pati mbledhja përfundoi në ora 11, 50

Pas përfundimit të mbledhjes Kryesuesi i Kuvendit Lulzim Rrustemi ftoj anëtarët e Kuvendit që ti pranojnë kompjuterat dhe të nënshkruhen për pranimin e tyre. 


Pas këtij njoftimi fjalën e kërkoi Naser Sopjani i cili tha se nëse ky kompjuter ipet revers mbetet aset komunal unë nuk mund ta pranoj këtë kompjuter se aty do të futen edhe shenime përsonale tani si me kthye këtë kompjuter. 

Shukri Buja, Kryetar tha se kompjuteret janë asete të Komunës dhe na me shefat e grupeve parlamentare dhe me kërkesën e Kuvendit kemi vendos që për anëtarët e Kuvendit tu blejmë kompjuterët (laptopa) për shkak të efikasitetit të punës si të anëtarëve ashtu edhe të Kuvendit, andaj dihet se anëtarëve të Kuvendit materialet voluminboze nuk ua dërgojm më në mënyrë fizike por në mënyrë elektronike (prveq ftesave që ua dërgojm në mënyrë fizike). 


Pastaj tha nëse Kuvendi don me vendos që këta kompjuter të u ipen dhuratë anëtarëve atëherë keni mundësi si Kuvend të vendosni. 


Pas këtij diskutimi Kryesuesi i Kuvendit z. Lulzim Rrustemi pyeti anëtarët se kush është që këta kopjuter të u ipen dhuratë anëtarëve të Kuvendit. 


Pas votimit Kryesuesi konstatoi se Kuvendi me shumicë votash mori këtë:

Vendim

Për dhënjen e kompjuterve dhurat anëtarëve të Kuvendit  

Mbledhja përfundoi në ora 12,00
Ekstraktin e hartoi                                                                       Kryesuesi  i Kuvendit          

     Sami  Murati                                                                                Lulzim  Rrustemi 

